
Profetiese Woord volgens die belofte in Johannes 14:21    

Bertha Dudde het meer as 9000 (nege duisend) openbaringe ontvang vanaf 15 Junie 1937 tot by haar heengaan op 18 September 1965, deur die "innerlike woord". Die openbaringe van die HEER wat Bertha Dudde ontvang het, is gegee in `n taal wat vir elke mens verstaanbaar is.- Dit is dus aangepas vir die begripsvermoë van die mense in die huidige tyd. In die monoloogvorm gee die HEER ons deur Bertha Dudde vele openbaringe oor ons verhouding tot HOM, en oor die geweldige gebeurtenisse wat in ons tyd moet plaasvind. Daarom mag ons ook uit oortuiging oor Bertha Dudde spreek as die profetes van die eindtyd. Wie Bertha Dudde was en hoe sy geleef het, is in `n kort biografie vermeld. 

Op versoek van vele vriende het Bertha Dudde in 1953 die volgende outobiografie geskryf:

Outobiografie van Bertha Dudde

Sedert 15 Junie 1937 skryf ek, deur die "innerlike woord" ontvang, boodskappe neer.- Om aan `n herhaalde versoek van vriende gehoor te gee aangaande die nuwe openbaringe, wil ek `n kort verklaring gee oor die ontvangs van die openbaringe asook `n beskrywing van My lewensweg en persoonlike omstandighede. 

Op 1 April 1891, gebore as `n tweede oudste dogter van `n kunsskilder te Liegnits, Silezie, het ek met My ses broers en sussies `n harmonieuse jeug in ons ouerhuis gehad.- Baie vroeg het ek die sorge rakende die daaglikse bestaan leer ken, en My begeerte om My ouers daarmee te help, het My daartoe gebring om My voorliefde om klere te maak in praktyk te bring en om geld te verdien daarmee.- En omdat die geldnood van My ouers aangehelp het en daarmee ook die versorging, het ek My tot op die laaste nuttig vir die familie gemaak.   

My ouers behoort elkeen aan `n ander kerkgenootskap. My vader was Protestant, My moeder Katoliek. As kinders was ons as katoliek opgevoed sonder dwang of strengheid betreffende die uitoefening van kerklike pligte, waardeur elke kind vir homself later in volledige vryheid `n selfgekose geloofsrigting kon inslaan.- Self was ek wel godsdienstig, maar kon My nie ten volle onderwerp aan die leerstellings van die katolieke kerk nie, alhoewel ek die kerk geag het.- Tog was dit nie vir My moontlik om dit na buite uit te dra waarmee ek innerlik nie geheel van oortuig was nie.- Ek het dus nie meer na die kerk gegaan nie, na geen preek geluister nie en het niks van die Bybel af geweet nie.- Ook het ek geen godsdienstige of wetenskaplike boeke gelees nie en ek het My nie geroepe gevoel om My by enige sekte of geestesinrigting aan te sluit nie.- Wie bekend is met die katolieke geloofsleer begryp in welke gewetensnood iemand kan raak, wat homself van haar wil losmaak.- Hierdie probleme was My dan ook nie gespaar gebly nie, maar ondanks alles bly in My die vraag oor en oor; waar is die suiwere waarheid te vinde? 

By die bid van die Onse Vader het ek dikwels gesmeek dat Ek tog die ryk van die HEER moes vind, en hierdie gebed is verhoor.- Dit was op 15 Junie 1937.- EK het gebid en op My innerlike gelet en ek het heeltemal stilgebly.- Dikwels het ek in hierdie toestand verkeer en dan het `n wonderlike vrede oor My gekom en dan het daar in die omgewing van My hart gedagtes na bowe gekom.- Nie in die verstand nie, maar in die hart het ek troos en krag ontvang. 

Maar nog het ek nie besef dat die gedagtes vir My "gegee" was nie.- Tot `n vreemde belewenis in `n droom, wat later op waarheid blyk te berus het, my aanleiding gegee het om hierdie gedagtes op te skrywe.- En so luister ek ook op hierdie gedenkwaardige dag in My binnenste en toe kom daar heel helder en duidelik `n ry woorde wat ek opgeskryf het.- Dit was die eerste hoofstuk wat aan My gegee was en het begin met die woorde: "In die begin was die Woord.- `n Tema van die Skepper van Hemel en aarde!". 

Daarna het die twyfel gekom: Het ek dit uit Myself geskrywe? - Daaroor het ek geworstel, gebede en baie innerlike stryd beleef, maar steeds opnuut het die woorde gekom as `n groot stroom en as `n wysheid waarvoor ek gehuiwer het.- GOD het Self die twyfel van My af weggeneem, HY het My antwoord gegee en ek het HOM in Sy woord as onse Vader herken.- My geloof het toegeneem en die twyfel het verminder, en ek het daagliks ontvang en geskryf. 

Die inhoud van die boodskappe gaan bo My begripsvermoë uit.- Nog nooit gehoorde of gelese uitdrukkings, anderstalige- of wetenskaplike benaminge en aanwysings vloei onophoudelik na My toe.- En dan nog die tot nog toe nooit verneemde liefdesbetuigings van die Hemelse Vader; dit vorm `n toevlug en verduideliking van alle vrae van die lewens. 

Die woord wat na My toe kom van Hom geskied by My as volg: 

Na innige gebed en `n korte konsentrasie luister ek na My innerlike en dan volg die helder geformuleerde gedagte.- Afsonderlik en duidelik vloei die woorde één vir één, steeds met die doel om dit op te skrywe, drie of vier keer agtermekaar, vergelykbaar met die gee van die weerberig oor die radio.- Langsaam, sodat ek dit maklik met skryf kan byhou, vorm sinsdeel na sinsdeel homself. Ek skryf die woorde stenografies op soos by `n diktaat, sonder om ingedagte te wees of konstruktief daarby betrokke te wees.- Ek is daarby nie in `n soort trans toestand nie en maak ook nie self die sinne nie.- Ek ontvang die woorde agtermekaar sonder om tydens die skrywe hul samehang te begryp.  

Na dae, ja meer eers na weke, vertaal ek die stenogram in netjiese skrif sonder om dit vooraf deur te gelees het, sonder om iets daaraan te verander of toe te voeg.- In geen geval probeer ek die sin van die boodskap uit te werk of te stylleer nie.- Die tydsduur van so `n diktaat bedra ongeveer `n halfuur. Met nadruk wil ek daarop wys dat die proses geen dwang verdra, of in ekstase gebeur nie.- Alles voltrek homself nugter en eenvoudig sonder `n inbring of beïnvloeding van die eie wil.- Steeds kan ek die diktaat onderbreek en na ure of selfs na dae, midde in die afgebroke openbaring, weer verder skrywe. 

Sonder dat ek My vroeër gegewe woorde deurgelees het word die boodskap dan vloeiend verder vir My gedikteer, en My wil staan los van elke dwang. Wat ek wil is om GOD te dien en te mag doen wat volgens Sy heilige wil is.- Ek mag sê dat ek as `n beginner in die Goddelike waarheid ingelei was, met begrippe wat in elke opsig vir My vreemd was of vreemd voorgekom het. 

Eers na jare het ek die bevestiging van hierdie openbaringe wat van Bo ontvang is gevind.- Ek het literatuur van die profeet Jakob Lorber in die hande gekry.* Niemand sal kan begryp hoe gelukkig ek met hierdie lektuur was nie, met die groot Johannes Evangelie en die Jeug van Jesus.- Nou eers het ek besef dat die woord van die HEER ook aan andere gegee was, dat GOD die HEER te alle tye tot Sy "kinders" gespreek het en ook verder sal spreek omdat die oneindige liefde en die erbarming van die Vader nie anders kan nie. 

By Jakob Lorber hervind ek wat voorheen aan My gegee was.- Dikwels was die woord vir My onbegryplik, maar liefdevol gee die Hemelse Vader die verklarings aan My.- Wonderlik was die ervarings en voorvalle wat nie per stuk getel kan word nie, maar wat egter keer op keer getuig van die onvoorstelbare minsaamheid en mildheid van die Vader.   

Deur `n gemis aan algemene ontwikkeling het ek Myself as `n ongeskrewe bladsy gevoel.- Geldnood en gebrek aan tyd het My daarvan weerhou om goeie boeke te koop of lesings te besoek, en my lewe het van vroeg tot laat bestaan uit sware arbeid.- Desondanks het ek daagliks hierdie kosbare geskenke van geestelike waarde ontvang, sonder om egter te weet vir wie ek dit eintlik ontvang.- Dat ek die boodskappe van Bo sonder kritiek aangeneem het, sal wel verband hou met my totale onwetendheid aangaande die Bybel en die katolieke leerstellinge of geskrifte.- Na my huidige insig dink ek dat `n Katoliek of Protestant wie se kennis in dogmatiese leerstellinge veranker is, te veel op hierdie dogmas gerig is om sonder kritiek of voorbehoud die woorde van die nuwe openbaring op te neem en dit in homself te laat ryp word. 

Tog blyk daar in die wetenskap op meerdere gebiede persone te wees wat met toenemende belangstelling kennis geneem het van hierdie openbaringe en daaroor besprekings gehou het.- Hulle belangstelling gaan nie alleen uit na die onweerlegbare uiteensettings oor die ontstaan van die materie en haar moontlike ontbinding nie, maar betref ook die grondslae van die dwaalleringe van verskillende religieuse sisteme en kerkgemeenskappe.- In die boodskappe wat deur My ontvang is, word duidelik gemaak waaruit die dwaling bestaan, en van ons almal word verlang om dwaalleringe as sodanig uit te wys waar die geleentheid homself voordoen. 

Dit staan elkeen vry om die woorde van die HEER ter harte te neem, wie egter die Gees agter die Vaderlike woorde begryp het, en daarvolgens handel, vergroot nie die afstand tussen homself en sy Hemelse Vader nie.- Wie die vermanende woorde van liefde nie opvolg nie, plaas homself outomaties onder die wet, en hy sal ook onvermydelik in die mate van barmhartigheid verstok bly as waarin hy die Goddelike gebod van die liefde geminag het. 

Deur die barmhartigheid van GOD word die evangelie opnuut aan die mense verkondig, en daar word met nadruk gewys op die doel van die bestaan as mens.- Sodanig probeer die erbarmende liefde van GOD te red wie homself nog wil laat red, vóór die groot kentering wat waarlik kom.- Dit is die tyd waaroor alle sieners en profete van alle tye verkondig het; die eindtyd, wat nou aangebreek het. 

In My aantekeninge word geen onderskeid deur die HEER onder Sy kinders gemaak nie.- "Kom almal na My toe", lui Sy lokkende roepstem, en geseënd is hy wat Sy woorde hoor en HOM volg.- Want GOD het Sy "kinders" lief en HY wil hulle almal gelukkig maak, ook wanneer hulle niks van HOM af wil weet nie. 

Opgeteken die 22ste November 1953 

geteken Bertha Dudde 
Bevestiging van die voorspellings -  Wêreldgebeure

28 Maart 1941

Dit gee EK jou (gespreek tot Bertha Dudde) as bevestiging, dat alles vervul sal word wat GOD se Gees verkondig het.- Die wêreld wil dit weliswaar nie glo dat sy dig voor die beslissende uur staan nie, want sy glo dat die tyd nog lank nie gekom het wat die HEER op aarde verkondig het nie.- Sodoende is die wêreld ook nie voorbereid op die natuur gebeure nie - en daarom gee die HEER steeds weer sy vermaninge, sodat die mense HOM nie vergeet nie

God se Gees vergis homself egter nie, en waar Hy eenmaal aan te werk is, moet mens aan sy uiting ook geloof skenk en as openbaring sonder vrees versprei.- Want die "taal van GOD" is gegee in die mond van die verspreider, wat alleen weergee wat God se wil is.- En die wie HY uitkies het ook die ware insig.- Hy neem dit aan en gee dit deur aan andere soos wat HY dit wil.- Die menslike denke word dan so gelei dat sy die dinge sien in ooreenstemming met die waarheid, en ook hulle vermoë tot oordele sal veel skerper word en hulle liefde tot regverdigheid sal hulle behoed vir die verkeerde denke.- Wanneer Hy dus spreek is elke woord in ooreenstemming met die waarheid. 

Skryf dus die volgende neer: Alle wêreldgebeure staan in verband met die geestelike toestand van die mense.- Die oorsake daarvan is alleen maar aardse strydvrae en daardeur word die ontstaan en die uitwerking daarvan meestal heeltemal as aards beskou.- Dat die wêreldgebeure egter in `n sekere sin die gevolg is van die lae geestelike vlak die mense, is vir die aardsgesinde mense nie begryplik nie en daarom wil hulle dit nie glo nie, ondanks die steeds herhaalde waarskuwings.- Sodoende sal die mensdom deur die natuurgebeure onvoorbereid getref word, en daar sal geen moontlikheid bestaan om hulleself daarvoor te beskerm of om dit te ontvlug nie.- Juis daarom is dit so dwaas om hulleself vir God se vermanings af te sluit wanneer dit vir die mense gegee word. 

Dat die stryd in hierdie tyd die helfte van die wêreld in sy greep het, bly nog onbeslis die wil van die goddelike Skepper, want die mense mag nie deur wapengeweld self aan hulle hul vermeende reg verskaf nie. 

GOD het die mense die gebod gegee om mekaar lief te hê, maar op die gebod word nie meer gelet nie. - Al die kwade wat die mensdom maar kan bedink geval haar, daarom moet sy ook voelbaar getref word.- GOD self sal die "regterlike amp" oorneem, sodat hulle weer Eén Heer bo hulleself sal erken wat op hoogte is van elkeen se onreg.  

Daarom sal u mense die stem van GOD nie as ongeldig kan afwys nie.- U mag die geloofwaardigheid nie in twyfel trek en self die tydstip wil bepaal waarin elke voorspelling vervul sal word nie.- Want die wêreld is in die grootste nood en kan nog slegs gered word deur die aangekondigde katastrofe wat onmiddellik op die groot beslissende veldslag sal volg, en sodoende in werklikheid die beslissing sal bring in `n geweldige volkerestryd.- Want hierdie stryd is slegs `n stryd om grootsheid en mag, waarby elkeen se edel motief ontbreek. 

Maar aan hierdie stryd sal `n einde gemaak word deur `n hoër mag, en dit sal gebeur soos wat dit verkondig is in woord en geskrif. 

Wêreldbrand – Natuur katastrofe -  Laaste Beslissing 

1 Augustus 1965 

Niks sal verborge bly vir hulle wat hulleself in My diens aangebied het nie, want die laaste gebeurtenisse is so geweldig dat u nie in onwetendheid gelaat kan word daarvan nie.- In die besonder nie wanneer EK deur u tot alle mense wil spreek nie.- U moet daarom ook verneem dat daar maar `n onbeduidende aanvoor nodig is om `n katastrofe te weeg te bring wat eers geheel wêrelds gesien kan word, maar egter die teken is vir die volgende natuurkatastrofe.- En ofskoon sy nie deur die menslike wil veroorsaak word nie, is sy tog die gevolg van die menslike wil en wel in soverre, dat hierdie `n wêreldbrand sal veroorsaak wat slegs deur My wil beëindig kan word. 

Omdat die mense slegs aandag skenk aan wat daar in die wêreld gebeur, moet daar iets gebeur wat vir hulle onverklaarbaar is.- Die oog van die wêreldsgesinde mens moet duidelik gerig word op My ingrypinge.- Alle menslike voornemens moet wegval by die ontdekking dat daar in die kosmos iets moet gebeur waardeur elke mens uiteindelik pynlik getref kan word.- Die mense moet leer om GOD te "vrees" en nie hulle menslike teenstanders nie. 

En al is dit vir elke mens `n persoonlike saak om in `n GOD te glo of nie, die kosmiese gebeure is groter en lewensbedreigender as die wêreldbrand wat nou op die agtergrond raak.- Want nou beslis die geestelike houding tot die Skepper en Behouer van alle dinge, of en hoe hulleself die natuurkatastrofe aan elkeen sal voel.- En of u dit glo of nie, hierdie gebeurtenis kom met rasse skrede op u af en u is nog maar `n kort tyd daarvan verwyder. 

U, wat hiervan weet, moet ook u medemense opmerksaam daarop maak wat hulle te wagte moet wees, selfs as u geen geloof vind nie.- Maar die komende gebeurtenisse sal die bewyse wees, want ook die einde kom steeds nader en hierdie geweldige natuurkatastrofe is slegs `n laaste teken daarvan. 

Maar wie sal hulleself nog daardeur laat beïnvloed? Die mense sal slegs `n natuurkatastrofe daarin sien en geen samehang erken met die geestestoestand van die mense nie, behalwe die weinige wie se gees ontwaak is.- Maar ook hulle sal met hulle vermanings nie tot die mense deurdring nie, hulle sal meestal tevergeefs spreek as hulle die mense waarsku oor die einde wat hulle met sekerheid tegemoet sal kom. 

Laat die tekens daarom nie by u verbygaan sonder om daarop ag te slaan nie, want Hy waarsku u daarvoor dat u in die tyd van die einde leef.- Dink daaraan dat daar vir u nog maar `n kort tyd oorbly waarin u kan beslis om u lewensweg met My te gaan. Met My, wat u wil red uit alle nood en wat ook kan, óf om weer die weg van My teenstander te gaan wat u weer wil verderwe vir `n eindeloos lange tyd.- Weens die vryheid van wil kan u die dag en die uur nie weet nie, maar EK kan u met sekerheid sê dat u nie veel tyd meer het nie.- Maar al die wêreldgebeure interesseer u so veel, dat u geen ag slaan op alles EK vir u te sê het nie.- Daarom sal wat geskied oor u uitbreek in al sy krag sodat u nie sal weet hoe u uself sal kan beskut nie. Maar u moet ook weet dat net EK self vir u sal kan beskerm, sodat u u toevlug tot My moet neem om deur alle gevare na liggaam en siel veilig gelei te word. 

As u mense maar net daarin wil sien dat `n hoër Mag aan die werk is.- Dat u hierdie hoër Mag moet aanroep, anders bly u reddeloos ver daarvan.

Die ingryping van GOD

17 Mei 1946

Die menslike wil sal deur My wil tot skande gemaak word, en wat die mense nastrewe sal verhinder word deur My ingrypinge. Elke Wêreldse mag sal binnekort haar onmag ervaar in soverre dat sy magteloos is teenoor My wil. EK sal die wêreld toon dat sy My nie kan uitskakel nie, dat EK die wêreldgebeure in andere bane sal lei wanneer die mense self nie meer daartoe in staat is nie. EK sal die gebeure die vrye loop laat gaan totdat dit duidelik sigbaar is welke mag op aarde die oorhand gaan kry, maar dan sal EK nie aarsel om hierdie mag te breek nie, al is dit slegs tydelik, sodat die tyd om tot voleinding te kom, kan aanbreek. 

EK sal dus voor die einde nog duidelik op die voorgrond tree. EK sal alle mense nog benader en Myself aan hulle te sien gee as onoorwinlike Goddelike Krag wat Homself op `n vernietigende wyse sal uiter, omdat nog net die vrees die mense kan aanspoor om My aan te roep. Die vrees vir die dood, waarin sy hopeloos sal verval sonder My hulp, want niks anders kan die gedagtes van die mense tot My dade keer nie. Alle wêreldse mag sal in die niet versink, want sy kan geen weerstand bied teenoor die kragte van die natuur waardeur EK sal spreek nie. 

Daar sal `n plotselinge verandering intree, alles wat die denke van die mense tot nou toe besig gehou het, sal wegval en daar sal nuwe probleme opgelos moet word. Daar sal nuwe noodsituasies opduik en daar sal baie krag benodig word om die nuwe lewensomstandighede te bemeester. EK het medelye met die mensdom wat ondanks die grootste aardse nood nie die weg na My gevind het nie. Die wat alleen maar aandag het vir die wêreldgebeure, maar daarin nie die gevolg sien van `n verblindende denke en `n uiterste verwydering van GOD nie; wat alle skuld en oorsaak van die nood in die menslike wil soek en nie in die eie geestelike nood wat die eintlike oorsaak is nie, en om dit op te hef moet elke mens homself ter harte neem. Juis daarom sal EK My wil teenoor die mense stel totdat hulle erken dat hulle ook aan `n andere mag prysgegee is, en dat hulle hierdie mag hulpsoekend moet benader sodat hulle My kan erken, want eers dan kan EK hulle met My hulp bystaan. Die mense het hierdie hulp dringend nodig, maar hulle sluit hulleself af van die krag wat hulle nodig het. En om hulle nou gewillig te maak om hierdie krag op te neem, laat EK die groot nood oor hulle kom.

Nog slegs maar `n korte tyd en u sal van My verneem, u sal van die waarheid van My woord bewyse sien. En salig vir die wat glo aan wie EK die bewys lewer, salig wie homself voorberei en steeds krag uit My put, want hulle hoef nie beangstig te wees vir die nood nie en net so sal die natuurgeweld hulle geen leed aandoen nie, want dit is My wil.

Die nadering van `n ster

3 Augustus 1955

Open u hart wyd en maak uself ontvanklik vir My “Liefdestraal van bo” - Luister na wat EK vir u wil sê. `n Sekere teken van die aanstaande einde is die sigbaar word van `n ster wat homself in die rigting van die aarde beweeg en tog `n sonderlinge baan sal inslaan. Hy sal homself dikwels van u blik onttrek en dan weer plotseling tevoorskyn kom, want hy is deur ondeurdringbare newels omhul wat af en toe oplos, en wat homself dan steeds weer opnuut verdig.

U mense beleef iets wat tot nog toe aan u onbekend was. Want die uitwerking van hierdie ster op die aarde is sodanig dat dit u bang om die hart sal maak. U sal bemerk dat die aarde wel eens ten offer kon val van die onbekende hemelliggaam, want hy veroorsaak aansienlike storings op die aarde wat egter vir u onverklaarbaar is. Daar is mense wat deur niks wat daar om hulle heen gebeur ontstel kan word nie, maar wat nou hulle rus verloor. Hulle voel asof hulleself en die hele aarde oorgelewer is aan natuurkragte wat hulle vrees, omdat hulle dit nie kan beheer nie. 

En terwille van hierdie mense is die “kragte van die Hemele” in beweging. Hierdie mense wil EK in die besonder aanspreek om te bereik sodat hulle hulleself aan die enige GOD en Skepper kan toevertrou, as hulle hulleself heeltemal magteloos voel. Wat deur mense veroorsaak word, beroer sulke mense nie, al is dit hoe verskriklik in sy uitwerking. Maar swak en hulpeloos word hulle as hulle hulleself oorgelewer voel aan die natuurgeweld. En dan is die moontlikheid dat hulle hulle toevlug tot HOM sal neem wie Heer en Skepper is van alle dinge. Dan eers is dit moontlik dat hulle die weg na My sal vind in hulle nood. 

En die skouspel van die natuur sal `n enorme beroering onder die mense veroorsaak en hulle angs sal ook nie ten onregte wees nie. Want sonderlinge verskynsels sal hierdie ster begelei en hy kom steeds nader aan die aarde. `n Botsing skyn onvermydelik te wees volgens die berekeninge van hulle wat die verskyning ontdek het, en wat sy verloop volg.

Maar ook dit het EK u al lank tevore gesê, dat EK u `n “vyand uit die lug” sal stuur. Dit is `n natuurkatastrofe van die grootste moontlike omvang wat die definitiewe einde sal voorafgaan, dit is die totale omvorming van die aardoppervlak, wat u mense nog te wagte staan en tallose offers sal kos. En steeds weer wys EK u op hierdie aankondiging en My Woord is Waarheid en sal vervul word. Maar u moet voor die tyd al daarop gewys word, sodat u mense My wil en mag sal insien, omdat u moet weet dat niks kan geskied sonder My wil nie nie, want EK dink ook aan hulle wat nog heeltemal sonder geloof is, maar wie EK tog nie aan My teenstander wil verloor nie. 

Daarom moet u mense weet wat u te wagte staan, sodat u makliker tot geloof kan kom. Veral as u in u nood dink aan HOM, wie Heer is oor Hemel en aarde en oor alle hemelliggame en wêrelde - en aan WIE se wil alles onderwerp is. U moet vooraf reeds kennis daaroor ontvang, en dit kan u dan tot geloof help as u van goeie wil sou wees. Daar kom `n onheil oor u, maar dit kan vir elke wese tot seën wees as hy daardeur die lewe vir sy siel wen, selfs as dit liggaamlik die dood vir die mens sal beteken. Want die hoofsaak is dat hulle My in hulle nood sal aanroep.

Stilte vóór die storm - `n bedrieglike vrede

16 November 1957

Bedrieg uself nie deur te glo dat u `n vreedsame tyd tegemoet gaan nie, want dit is die stilte voor die storm. Vinniger as wat u dink sal die aangesig verander van hulle wat van vrede spreek, maar wat nou reeds die vuur onder die volke van hierdie aarde aanwakker. Die rus is vir u gevaarlik omdat u daardeur alleen maar onverskillig word en u aardse bestaan nog slegs vir wêreldse belange gebruik.

Daarom skud EK die mense steeds weer uit hulle rus op om hulle wakker te hou, en daar sal daarom ook nog baie gebeur waarby die blik van die mense steeds weer gerig sal word op rampe en katastrofes van allerlei aard. Hulle sal naas die skynbare opbouende wêreldlike welstand ook hulle deel moet kry van die gebeurtenisse waarby die krag van die mense nie toereikend is om dit te verhinder nie. Hulle moet leer om in te sien dat geen mens veilig is vir die slag van die noodlot nie, al lyk die aardse lewe hoe seker. 

U mag uself nie laat bedrieg deur die wêreldsituasie wat skynbaar tot bedaring gebring is nie, want dit is almal bedrieglike verskynsels. Dit kan vir u `n slegte ontwaking beteken as u uself oorgee aan hierdie rus, en op elke vermaning wat na die einde verwys, geen ag slaan nie.

Die ommekeer sal plotseling kom en dan moet u almal voorbereid wees. U kan nou al veel tekens van die einde nagaan, maar eweso sal die teenstander daarvoor sorg dat hy u "sand in die oë” sal strooi. Hy wil beslis nie dat u aan `n einde glo en u ernstig besin en verander nie, daarom laat ook hy deur sy dienare die mense glo dat hulle `n nuwe en heerlike tyd tegemoet gaan, in vreugde en vrede. En hy sal ook slaag, want die mense sal eerder dit glo wat hulle self kan nagaan, as dit wat verkondig word uitgaande van die geestelike ryk. Bowendien wil hulle veel eerder glo aan `n mooi toekoms as aan `n einde van hierdie aarde. 

Maar EK hou nie op om u te waarsku en te vermaan nie, want dit gaan nie net oor die kort jare van u aardse bestaan nie, maar ook oor die ewigheid. My vermanings sal steeds dringender word hoe duideliker `n skynbare rus homself oor die aarde sal uitbrei, hoe meer die mense hulleself met `n skynbare vrede vertroud maak en hulle goeie voornemens vergeet en hulle miskien al onder die indruk was van die voortdurende verwysings na die komende einde.

Deur die aardsgesinde wêreld sal My teenstander nog eens sy “vangarms" uitstrek na die mense, en dit sal `n groot geloofsterkte vereis om nie in sy kloue te beland nie. Juis daarom maak EK u steeds weer opmerksaam op wat u te wagte kan wees. Laat u uself dus nie mislei nie - want My Woord is Waarheid en sal ook vervul word. My woord verkondig aan u `n naderende einde waar `n duidelike ingryping van My dit sal voorafgaan, `n natuurkatastrofe van so `n groot omvang dat dit vredeliewende mense baie sal verras. Maar hulle kan selfs dan nog omkeer en die kort weg tot die einde aflê in `n gedurige strewe na voltooiing. Hierdie katastrofe sal tallose menselewens eis, en hoe weet u of u nie dalk één van hulle sal wees nie? - Of dit vir u dan nie te laat sal wees wanneer u in onverskilligheid en hoop op die toekoms sal verlore gaan nie, en u laat verblind deur die vors van hierdie wêreld?

Dink dus steeds aan My woorde as u hoor van berigte oor die plotselinge sterwe van mense, van noodlottige toestande en droewige gebeurtenisse van allerlei aard. Want daardeur wil EK elkeen waarsku vir `n plotselinge einde. EK wil u oë rig op die Mag wat alles kan verwoes waar u op gebou het en wat al u planne te gronde kan rig. Verbind u meer met hierdie Mag en vind die weg tot My, vertrou u toe aan My en bid tot My vir die korrekte leiding, om beskutting en erbarming en geloof dat daar alleen vrede kan wees in samehang met My, dat u bedrieg word wanneer `n aardse vrede aan u verseker word. Want die mensdom leef nie meer so dat haar bestaan vol vrede kan wees nie, sy streef nie na geestelike ontwikkeling nie en het daarom ook die reg verloor om op hierdie aarde te mag lewe.

Die verloop van die gebeurtenisse voor die einde

1 Augustus 1944

Om die tydstip van die geestelike ommekeer mee te deel sou vir die mensdom nie bevorderlik wees nie, want `n noukeurige kennis sou nadelig wees vir die vrye wil. Die mens sou homself dan gedwonge voel om sy lewenswandel te verander wanneer die bestemde tyd sou aanbreek. 

Die is egter nie volgens die wil van GOD dat die mense moet weet wanneer dag en uur gekom het nie, sodat HY die regverdige "vonnis" oor hulle kan spreek. – Hulle hoef slegs te weet dat die einde naby is, en moet aan die tekens van die tyd die einde herken. Maar wanneer gelowige mense HOM in gedagtes om uitkoms vra, sal HY hulle ook antwoord gee, maar steeds sodat dit vir hulle sieleheil nuttig sal wees. Die "vonnis" gaan die eindtyd vooraf, en gedurende hierdie eindtyd is daar `n kort tydspan wat ook deur `n religieuse geloofstryd gekenmerk sal wees. Sodra hierdie geloofstryd openlik gevoer sal word, sal die mense alle heimlikheid van hulleself wegsit en dan selfs openlik sonder inagneming teen alle geestelike pogings ingaan. Sodra gebooie en wette uitgevaardig word wat die mense hul geestelike strewe sal verbied, sodra mense geeneen van die Goddelike gebooie meer mag ag nie, sal `n vervolging ingestel word teen alle gelowige mense. En sodra aan hierdie gelowiges geen reg meer toegeken word nie, het die eindtyd die laaste fase ingegaan, en die laaste oordeel kan dan enige dag en elke uur verwag word. 

Alvorens hierdie geloofstryd egter ontbrand, sal die mensdom hulleself in `n geestelike en aardse chaos bevind. Oral sal `n agteruitgang te siene wees wat dan ook in aanmerking geneem sal word. En hierdie agteruitgang sal veroorsaak word deur mense wat deur die Satan beheers word, en sal hulleself openbaar in aardse vernietiging, in liefdelose maatreëls, in `n goddelose lewenswandel, in opstand en verontwaardiging teen die HEER en Sy mag en daardeur weer brutale onderdrukking deur hierdie beperking van vryheid en ontduiking van reg en regverdigheid.

Hierdie gebeurtenisse sal begin na `n geweldige aardbewing wat deur GOD se wil sal plaasvind om `n volkerestryd te beëindig, wat onmoontlik deur mense kan gebeur. Hierdie aardskok sal vir die mense wat daardeur getref word, `n enorme verandering van hulle lewensgewoontes beteken, `n ellendige tyd van selfverloëning en moeilike lewensomstandighede. 

Aanvanklik sal hierdie tyd wel geskik wees vir die verspreiding van die Goddelike woord, maar dit sal geen bloei van `n kerklike wêreldse mag beteken nie.  

Die mense sal baie moeite doen om te strewe na `n verbetering in hulle aardse lewensomstandighede, maar hulle pogings sal hulle nie met `n geestelike strewe verenig nie. Ook nie met `n geloof in `n hoër Mag wat hulle tot verantwoording roep en met die Goddelike gebooie nie, wat liefde vereis nie. Daarom sal alles aangeval word wat hinderlik is om die vroeëre lewens van voorspoed te herstel, daarom begin die geloofsstryd nie lank na die ingryping van GOD wat die wêreldgebeure in andere bane sal lei nie. 

Die gebeurtenisse sal mekaar vinnig opvolg, want die lae geestelike toestand van die mense sal dit verhaas. En hierdie lae toestand is herkenbaar aan die handelinge van die mense, aan hulle denke wat van die diepste verdorwenheid getuig en handelinge voorberei wat as satanies aan te merk is. Ook hieraan kan die mense reeds die tydstip herken waarin die ingryping van GOD verwag kan word, want u sal aan die wêreldgebeure `n tydsbepaling hê. U sal aan die handelinge van die mense kan sien dat hulle hulself geheel van GOD verwyder het, en dit sal ook duidelik die mening weerlê dat daar weer `n geestelike opbloei onder die mensdom verwag kan word.  

Weliswaar sal sommige mense aan GOD trou bly en hulle innige verhouding met HOM versterk, hulle vorm in waarheid in hulle “kerk” wat homself deur verdrukking en ellende heen staande sal hou - ofskoon dit maar `n kleine kudde sal wees. Maar die aardse wêreld sal GOD verloën en sal alles bestry wat vir HOM is, en hierdie geestelike nood sal kenmerkend wees aan die einde.

Daarom, gee ag op die tekens van die eindtyd. Gee ag op die gedrag van die mensdom, op haar afval van GOD en haar hang aan die wêreld, as die mense duidelik onder die invloed van Satan staan en na hom luister. As hulle alles sal doen wat teen die Goddelike gebooie ingaan, omdat niks meer vir hulle heilig sal wees nie, nóg die lewe van hulle medemense nóg hulle besittings. As die leuen triomfeer en die waarheid aangeval word, weet dan dat die einde nie meer ver is nie. U kan dan die gebeurtenisse nagaan soos wat aan u verkondig word, want dit alles sal homself afspeel gedurende die tyd waarin `n man die vernietiging sal bespoedig. Hy sal `n vernietigende beginsel huldig en nie opbouend nie, maar vernielend besig wees. Met die einde van hierdie man sal ook die einde van die wêreld kom, d.w.s. die einde van hierdie aarde in haar huidige vorm.- Dit is egter `n teken van die einde van die mense wat nou op die aarde lewe en nie behoort aan hulle wat van GOD is nie. 

Dus weet u nou dat dit nie meer lank sal duur nie, dat u geen lang tyd meer gegee is nie en u kort voor die einde staan. U moet uself daarop voorberei en dus lewe asof elke dag die laaste is. U weet nie wanneer u opgeroep sal word na die ryk hierna of wat u nog miskien aan die einde op hierdie aarde sal beleef nie. As u egter nog as “stryder” vir GOD in die geloofstryd voor die einde nodig sal wees, dan sal GOD ook u denke korrek lei en u sal besef dat hierdie tyd gekom het. Die tyd van die Goddelike ingryping deur die ontkluistering van die kragte van die natuur, die tyd van die geloofstryd en die laaste oordeel. GOD wil dat u die mense hierop opmerksaam maak, daarom sal HY u gees ook verlig en u denke so lei dat u die waarheid kan begryp. En wat u dan as waarheid begryp het, sal u ook uitspreek aan u medemense en aan hulle verkondig. 

Geloofstryd - Antichris

8 Februarie 1957

Hoe nader die einde sal kom, des te heftiger sal die stryd tussen lig en duisternis ook ontbrand. Alle verskrikkinge van hierdie tyd sal u egter eers dan belewe, as die stryd homself rig teen My getroues. As die geloof in My as Jesus die Gesalfde(Christus) verdring word en die verlossingswerk die aanvalsdoelwit van My teenstander word. As `n openlike bekentenis van die mense van hulle geloof geëis sal word en `n afswering van hulle geloof met die brutaalste middele afgedwing sal word. 

Eers dan breek die tyd van nood en ellende aan, die tyd wat EK aan MYNE beloof het om te verkort. Dan word die woede van My teenstander onmiskenbaar, want dan ken die mense geen remming meer nie. Hulle deins vir niks meer terug nie, want hulle word gedryf deur Satan aan wie se wil hulle heeltemal onderwerp sal wees. 

Laat dit aan u gesê word dat daar nie meer veel tyd oor is voordat hierdie geloofstryd sal kom nie, wat egter voor die groot nood oor hierdie aarde sal kom oor die wat `n ander uitgangspunt sal hê. Dit sal wel die mense tref deur My wil, maar sal vir u `n middel wees om u geloof te versterk en te bewys. Tog sal baie mense hierdie nood, wat as `n natuurkatastrofe van die grootste omvang die mense sal tref, `n aanleiding wees om teen die geloof in te gaan. Want nou sal hulle verseker twyfel aan `n GOD en Skepper, wat Self verwoes wat HY geskape het.

Wie egter in die waarheid onderrig is, sal `n korrekte verklaring vir dit alles hê. En as hy hierdie waarheid oorgedra het aan sy medemense, dan sal ook vir hulle in die daaropvolgende geloofstryd eerder `n sterk geloof tevoorskyn kom wat sal standhou in die verdrukking wat die gelowiges aangedoen sal word. Dat die merendeel van die mense egter geen lewende geloof meer sal hê nie, sal die werk wees van My teenstander, wat nie sal ophou om teen My en die waarheid in te gaan nie. Hy sal meer sukses hê met die mense as die verteenwoordigers van die suiwere waarheid, die ware verkondigers van die leer van die Gesalfde(Christus). Hulle sal nog maar selde geglo word, terwyl die teenstander die mense sal kan voorspel wat hy wil en hulle sal dit aanvaar. Daarom moet daar al vooraf duidelikheid kom en elkeen moet homself openlik en vry uitspreek vir, - of teen My.

Maar elke mens moet hierdie beslissing self neem in die komende tyd van nood wat deur My wil oor die aarde sal kom. Want as EK spreek deur die kragte van die natuur, sal elke mens voor die beslissing kom om My aan te roep om hulp, of om homself geheel van My af te wend, d.w.s. homself na My teenstander te keer. Dan moet die beslissing egter nog eenmaal openlik geneem word, as in die geloofstryd van u, die mense gevra sal word om getuienis af te lê vir My in Jesus die Gesalfde(Christus) of om My te verloën. Dan weet u egter, wanneer u self deur My volgens waarheid onderrig sal word, dat die einde gekom het. Dan weet u ook dat EK die dae sal verkort terwille van hulle wat aan My toebehoort, dat EK self sal kom om hulle by te staan en hulle te verlos uit alle nood. Dat EK hulle sal wegneem van hierdie aarde af na `n oord van vrede voordat EK dan die werk van vernietiging sal begin, want dit sal die einde beteken van alles wat op hierdie aarde geskape was. 

As u tog maar wou glo wat EK steeds weer vir u voorspel. Die toestand op aarde moes al aan u bewys het dat My teenstander in raserny woed omdat hy weet dat daar vir hom nie veel tyd meer oorbly nie. En dat die aarde met sy gelykes bevolk is, moet vir u almal goed sigbaar wees en u tot nadenke stem. Iedere dag is nog `n barmhartigheid vir u mense, want ook vir die diepste gesonke mens bestaan die moontlikheid nog om homself te verander en om voor die einde nog die geloof in My te verwerf. EK sal nog alles probeer om siele van My teenstander te ontruk voor die einde, en wie in My glo sal salig word. Maar die ongelowiges moet die lot deel van hulle wat hom vrywillig nagevolg het.

Maar u, My “kinders” vrees nie, want dit sal u in die komende tyd van nood aan niks ontbreek nie, selfs as dit wat u vir die aardse lewe nodig het van u weggeneem sal word. Sodra u glo dat EK u self sal bewaar omdat u terwille van My Naam vervolg word, hoef u die maatreëls van u teenstanders nie te vrees nie. Wat hy van u sal wegneem, sal u weer deur My terug ontvang, al is dit in `n ander vorm. U sal geen gebrek ly nie, omdat EK self u honger sal stil. Want, kyk na die voëls van die Hemel, hulle saai nie, hulle oes nie en versamel nie in skure nie en tog voed U Hemelse Vader hulle.

Dink steeds aan hierdie woorde, dink daaraan dat HY, wat alles geskape het, waarlik ook kan onderhou wat HY geskape het en dit sekerlik ook sal doen as SYNE in nood sal verkeer. Maar daar sal `n tyd kom waarin mense u deur brutale middele sal dwing om van die geloof af te val, en wie `n swak geloof het, sal geen stand kan hou teen hierdie sware geloofsbeproewinge wat u opgelê sal word nie. Maar juis vir hierdie tyd wil EK u voorberei, sodat u dan `n helder voorbeeld kan wees vir u medemense en aan hulle sal kan bewys waartoe `n sterk geloof in staat is. Dat u selfs sal kan lewe ofskoon die nodige vir u lewe van u onthou word. Soek daarom in die eerste plek die ryk van GOD en Sy geregtigheid, en al die andere sal u toegevoeg word. Hierdie belofte sal vervul word aan die van MYNE wat van My en My Naam getuig in die wêreld, wat geen aardse geweld vrees nie, omdat hy homself onder My beskerming geplaas het. Eers dan sal dit blyk wie `n lewende geloof sal hê, en van hulle sal daar maar weinig wees.  

Dan sal die geboue ook ineenstort wat op sand gebou is. (verstandelike geloofsleringe = opm. v.d.uitg.) - Wie nie staan op die ware rots van die geloof waarop EK My “kerk” gebou het nie. (kir-ka d.w.s. die geesteskrag van die hart = opm.v.d.uitg) Dit sal `n sware tyd wees wat geen mens sou kon deurstaan as EK nie reeds vooraf die Waarheid na die aarde gestuur het nie. Die Waarheid verklaar alles en kan dan ook slegs `n sterk geloof rypmaak. Die dwaling kan geen mens die krag gee om stand te hou nie, slegs waar die liefde is, is daar ook die krag van die geloof te vinde. 

`n Buitengewone mens sal My teenstander sy liggaam aanbied, en die mens sal die laaste stryd op hierdie aarde ontketen. Slaan ag op hierdie gebeure en u sal weet dat die uur van die einde naby is. Maar slaan ook ag op My afgesante van Bo wat terselfdertyd sal optree, hulle sal u mense voorgaan met `n lig wat u sal moet volg. Slaan ag op hulle wat My suiwer woord verkondig en sluit uself by hulle aan sodat die kleine kudde kan saamkom, sodat sy die lig kan ontvang en haar geloof kan groei, want aan die “skape van hierdie klein kudde" beloof EK My beskerming, My vaderlike sorg en My seën. Sy hoef ook nie te vrees om `n offer te word van die brutale geweld nie, want EK sal Self kom en haar wegneem sodra die maat van My teenstander vol is - van die ergste gevaar wat MYNE sal bedreig. Daarom sal EK die dae verkort, sodat MYNE kan standhou en nie verswak in die aangesig van die vervolgingsmaatreëls nie. 

Omdat EK egter nog `n laaste reddingsmoontlikheid sien vir enkele siele, hou EK My hande beskermend oor hulle, wat My verteenwoordig in die wêreld. Aan hulle sterk geloof kan enkele hulleself nog oprig en `n Mag erken wat sterker is as alle wêreldse mag. Daarom sal EK vir MYNE op `n besondere wyse sorg, en hulle sal liggaamlik en geestelik stand kan hou ondanks die vyandige maatreëls. 

Dit alles sal homself in `n kort tyd afspeel, en wat u nou nog nie vermoed nie, sal dan gebeur. EK maak u nou al daarop opmerksaam, en die wat deur My onderwys sal word, sal ook weet waarom dit alles geskied. Vir u is die geestelike nood op aarde heel duidelik te sien en u kan aan die tekens van die tyd ook die uur op die "Wêreldklok” herken. Wanneer die geloofstryd egter sal ontbrand, hoef u nog slegs met `n baie kort tyd te reken, want alles sal homself met besondere snelheid afspeel. 

Die mens wat My teenstander sal kies as `n sigbare vorm sal nie lank bestaan nie, want sy heerskappy sal nie van lange duur op die aarde wees nie. Hy sal herken kan word aan sy bonatuurlike gawes, want hy word buitengewoon deur My teenstander bedeel en daarom werk hy vir hom en sy planne. Maar ofskoon die hele wêreld hom sal huldig, sal u hom tog herken en deursien. Maar u moet dan `n groot versigtigheid in ag neem en u nie deur `n te groot ywer moedswillig in gevaar bring nie. Dan moet u "listig soos die slange en sagmoedig soos die duiwe" wees, maar as die beslissing van u verlang word, moet u standhou en vas op My en My hulp vertrou. Want hoe sterk die mense ookal mag wees, teen My mag kan hulle nie gaan nie en `n sug van My is genoeg om hulle te vernietig. Derhalwe sal EK ook halt gebied wanneer die uur gekom het, EK sal hulle na My toe bring wie hulleself in groot aardse verdrukking bevind en die verdrukkers self ketting. Dan is hierdie fase afgeloop en `n verlossingsperiode loop ten einde, en dan begin `n nuwe tydperk sodat die verlossing van al die geestelike kan voortgaan.

Die voorloper van die Gesalfde(Christus) aan die einde

13 April 1960 

Uit u midde sal iemand voortkom wat van My sal getuig, voordat EK sal kom "in die wolke", en as u van hom sal hoor, sal u weet dat die einde nie meer ver is nie. Hy is een van die reinste, en vol liefde en goedheid en is daarom ook innig met My verbind. Hy sal vir u mense `n trooster en vriend en `n bevryder uit die nood van u siel wees . Sy gees is verlig en hy weet van die eindoordeel, daarom sal hy die mense vermaan en waarsku in My Naam.  

Hy is `n “stryder" vir My en My ryk en het volle insig, hy weet dus ook waar daar vir die suiwer waarheid opgekom word. Daarom kom hy uit die midde van hulle wat My leer van Bo ontvang het en word deur sy lewenswandel en sy naasteliefde ook self van Bo onderrig, omdat hy uiteindelik `n missie moet vervul, naamlik om My voorloper te wees voor My wederkoms. Want so sal die tyd vervul en die voorspellings van die profete vervul word. Daarom moet ook hy die uit die ligryk kom wat neergedaal het om My aan te kondig by die mense, wie hulleself in die hoogste nood en verdrukking sal bevind. 

Hy sal van My getuig, want sy stem is My stem en wie hom aanhoor, hoor My aan. Tog sal hy nie lank by u mense verblyf nie, want voordat u hom sal herken, sal hy al in u midde vertoef. My teenstander sal hom vervolg en u teen hom aanhits. Hy sal van die liefde predik en die mense sal in haat na hom luister. Hulle sal hom vervolg en sy lewe bedreig, maar EK sal hom behoed totdat sy uur gekom het. Hy moet sy missie vervul, hy moet vir My `n wegbereider wees, hy moet My klein kudde opbeur en onderrig oor die spoedige koms van die HEER. 

Wanneer hy sal optree sal daar nie meer veel tyd wees nie, sy woorde sal inslaan en die trae en besluitelose uit hulle sieleslaap opwek. Hy sal My spreekbuis wees waardeur EK My nog eenmaal duidelik sal uiter, en hy is `n "roeper in die woestyn“ wat hulle sal omdraai, omdat EK aan die einde `n sterk krag nodig sal hê wat van Bo sal kom, om u mense te help. Maar die wêreld sal hom haat en alle middele aanwend om hom onskadelik te maak, ofskoon hy maar net die suiwere waarheid verkondig en die goeie sal doen.  

Die wêreld is in duisternis versonke en elke geestelike lig is uitgedoof. Daarom moet daar weer `n helder lig straal op hierdie aarde, en alle mense wat die lig van die waarheid sal besit, sal hulle olie gaan haal (liefdeskrag verwerf) sodat hulle lig ook helder sal straal, die lig wat die wêreldse mense probeer uitdoof. Al die mense wat in die ware geloof staan, sal hom herken as die voorloper voor My tweede neerdaling. Hulle sal weet dat die tyd in vervulling gegaan het en EK nou verwag word met My die laaste oordeel. Hulle sal sy woorde vir hulleself ter harte neem, want hulle sal voel dat dit EK is wat deur hom spreek en dat EK My self deur hom as My bode laat aankondig het, soos wat dit vanaf ewigheid bestem was.

Maar hy sal dit hard te verduur hê by die mense wat die wêreld aanhang en hulle sal van sy vermanings en waarskuwings niks wil hoor nie. Hulle sal nie aarsel om hom om die lewe te bring nie, ondanks die feit dat hy homself voor alle mense hulpvaardig sal betoon en vele ook sy hulp sal aanvaar. Hulle sal hom wil verhinder om sy missie te voltooi, maar EK sal hom nie terugroep na My ryk, alvorens hy vir My die weg berei het nie. Totdat hy My koms sal verkondig het aan almal wat My wil aanskou en wie se geloof hy sal versterk, omdat hy slegs sal uitspreek wat hy deur die innerlike woord van My sal ontvang deur die Gees wat op `n buitengewone wyse in hom sal werk.

Die wederkoms van die HEER - Die teenwoordige tyd. Die getuie van die nuwe aarde

2 Mei 1951

U almal sal getuie wees van My krag en heerlikheid en u sal My wederkoms belewe, ten dele liggaamlik en ten dele geestelik. Want die tyd neig na die einde toe en alles sal sekerlik geskied soos wat EK dit steeds weer aan u verkondig het.

U sal My wederkoms belewe en daarvan getuig in die paradys op die nuwe aarde, want hulle wat aan My getrou sal bly tot aan die einde, sal EK op die nuwe aarde plaas. Hulle moet ook daar My woord aan hulle nakomelinge verkondig, net soos wat hulle dat ook nou doen in My opdrag.

EK weet wie daarvoor geskik is en EK sal ook My ware knegte behoed vir die ondergang. EK sal My “dissipels van die eindtyd” met buitengewone krag voorsien sodat hulle hulle diens goed sal kan verrig. Sodat hulle moedig sal kan stry teen almal wat My vyandiggesind is en wat haat sal betoon teen Myne. Maar nie een van My volgelinge sal vroeër van die aarde skei alvorens hulle missie vervul is nie.

En die laaste op hierdie aarde sal die eerste wees op die nuwe aarde, waar ook hulle opdrag weer dieselfde sal wees, naamlik om My woord te verkondig, al is dit ook op `n ander wyse. Hulle sal met vreugde en verlange opgeneem word en sal herken word as dit wat hulle is, naamlik `n liefdeblyk van die Vader wat Sy "kinders" gelukkig wil maak. Alle wesens sal My stem herken wanneer EK deur hulle tot die mense van die nuwe aarde sal spreek, want almal het op aarde die vuurproef deurstaan en aan My getrou gebly. Daarom sal hulle loon ook groot en verblydend wees. `n Harmonieuse lewe in die paradys op die nuwe aarde sal hulle beskore wees, wat geen mens homself sal kan voorstel nie, sodat My mag en heerlikheid geopenbaar kan word, want EK self sal by hulle wees. 

EK sal in die wolke kom en hulle tuisbring. Hulle sal by My bly omdat hulle My "kinders" geword het deur hulle getrouheid wat hulle aan My bewys het in die laaste geloofstryd. Hulle sal My onbevrees bely en van My getuig sonder dat hulle My vantevore gesien het, en daarom mag hulle My ook in alle glorie aanskou voordat die einde gekom het. 

Wat EK voorspel, sal ook vervul word, dus sal u My wederkoms belewe. Nog glo u nie dat die tyd so naby is dat u die verskrikkings van die einde sal moet beleef nie, dat die aardoppervlak vernietig sal word deur My toelating. Nog glo u nie dat die voorspellings deur sieners en profete die huidige tyd betref nie. Dat u mense in hierdie tyd groot dinge sal belewe wat geen mens homself kan voorstel nie, omdat sulks nog nooit op aarde gesien is nie. Maar met verwondering en ontsetting sal die mensdom spoedig hierdie gebeurtenisse kan volg wat `n ontbinding van die aarde geloofwaardig sal maak, en dan sal dit met rasse skrede die einde tegemoet gaan.   

My uitverkorenes sal die tyd deurstaan omdat dit My wil is en omdat die uitverkorenes ook in hierdie tyd sal getuig en oor hierdie gebeurtenisse sal spreek, sodat My mag en heerlikheid openbaar kan word, ook onder die nakomelinge van die mensegeslag op die nuwe aarde.  

Want hierdie gebeurtenisse moet deur oorlewering vir die nageslag bewaar bly, want daar sal ook weer `n tyd kom waarin die sonde die oorhand sal kry en daar nie meer aan My gedink sal word nie. Dan sal hulle getuienis vir die mense tot waarskuwing en vermaning wees wat My heeltemal sal vergeet, en welke noodlot hulle sal tref. Dan sal gewag gemaak word van die ondergang van die ou aarde en die laaste gerig wat beslis het oor lewe en dood, oor geluksaligheid en verdoemenis.

Die wegneming

20 Februarie 1953 

Slegs `n klein skare sal My aan die einde van die aarde in alle heerlikheid kan aanskou, want hulle sal weggeneem word voor die oë van hulle medemense. Die agterblywendes sal dan prysgegee word aan die liggaamlike- en wat veel erger is, aan die geestelike dood. So gou as wat Myne die aarde verlaat het, sal die vernietiging plaasvind en alles wat in, op en bo die aarde leef, sal deur die vlammende elemente verteer word, wat uit die aarde sal uitbreek en geen skeppingswerk sal oorslaan nie.

Maar Myne sal nie deur die vernietigingswerk getref word nie, want EK sal hulle al vooraf wegneem. Die aanblik van hulle plotselinge wegneming sal die mense met ontsetting slaan, want Myne sal voor hulle oë in die hoogte verdwyn. Slegs Myne sal My egter kan sien wanneer EK in alle prag en heerlikheid sal kom, vir die ander sal EK onsigbaar bly, omdat hulle wat in die hande van My teenstander geval het, nooit meer My heerlikheid sal kan aanskou nie. Maar voordat hulle tot besinning sal kom oor die bonatuurlike verskyning van die wegneming, sal hulle einde reeds gekom het, want die aarde sal haarself open en almal verslind wat van My afgeval het - en dit bly ook tot aan die einde. 

Die gebeurtenis van die wegneming is onbegryplik vir die mense van hierdie aarde, want daar speel iets af wat heeltemal in stryd is met die wet. Iets onnatuurlik, wat ongelooflik sal wees vir hulle wat nie in My glo nie en nie van My verlossingsplan van ewigheid af wil weet nie. Tog sal dit gebeur soos wat EK vir u aangekondig het: Die mense wat nog liggaamlik lewend is, sal EK verplaas na `n oord waar daar vrede is, en dit sal in één oomblik geskied. Hulle sal hierdie gebeurtenis self bewustelik belewe en vol lof en jubeling vir My wees. Hulle het die toets van getrouheid deurstaan en ontvang nou die loon daarvoor, en vir hulle liefde en hulle geloof in My sal EK die paradys vir hulle open.

Dan sal daar weer `n nuwe verlossingsperiode begin en Myne sal die stam van die geslag op die nuwe aarde vorm. Maar slegs die geloof kan dit begryp, die verstand verweer homself hierteen en sal twyfel totdat die dag van die einde gekom het. 

Die vernietiging van die aardoppervlak is onder andere `n gevolg van eksperimente

Die laaste vernietigingswerk op hierdie aarde sal u mense self teweegbring, maar EK sal hulle nie verhinder nie, omdat EK ook dink aan die geestelike substansies wat daardeur uit die materie bevry sal word. Hulle kan dan weer op die nuwe aarde hulle ontwikkeling voortsit in `n nuwe vorm. Dit is al dikwels vir u gesê, maar nog steeds is u geloof daarin baie gering, want die hele gebeure is vir u gewoonweg onvoorstelbaar. Dit vorm egter die afsluiting van `n ontwikkelingsperiode waarop `n nuwe sal volg, sodat die werk van die teruggebringdes weer in die wetlike orde voltrek kan word en daar weer `n sukses geboekstaaf kan word wat voor die vernietiging van die ou aarde nie meer te siene was nie. 

My teenstander besef sy laaste duiwelse werk, deurdat hy die mense verlei om te doen waartoe hyself nie die mag het nie, naamlik om skeppingswerke te vernietig. Hy doen dit met die gedagte om die gekluisterde substansies daardeur te bevry en in sy mag te kry. Daarom verlei hy die mense tot eksperimente van allerlei aard, wat egter deur die onwetendheid oor die uitwerking daarvan misluk en daardeur gevolge teweegbring wat vernietigend sal inwerk. 

Die mense waag hulleself aan eksperimente waarvan hulle die gevolge nie ken nie. (byvoorbeeld die boor in die diepste dieptes van die aarde = opmerking van die Hollandse uitgewer) Hulle sit sataniese kragte in werking wat hulle nie kan beheer nie en is daardeur tot ondergang gedoem. Daardeur word die hele skeppingswerk van die aarde ook aan die vernietiging blootgestel, want die hele aardoppervlak sal geheel en al verander. Alle skeppingswerke op die aarde sal aan die vernietigingswerk ten offer val en hulle uitwerking sal tot in die binneste van die aarde gevoel word, sodat daar van `n verwoesting van buitengewone omvang gespreek kan word. Die meeste mense sal dit egter self nie meer kan nagaan nie, behalwe die klein kudde van hulle wat EK vooraf van die aarde af sal wegneem. 

EK self sou so `n vernietiging nooit toegelaat het nie, as EK daardeur nie nuwe verlossingsmoontlikhede sou verkry het vir die geestelike wat nog gekluister is en wat reeds eindelose tye in die hardste materie smag. Maar ook sonder die volledige verwoesting van die aardoppervlak sou `n verdere ontwikkeling vir die geestelike substansies moontlik gewees het, wanneer die mense die wetlike orde nie omver sou werp nie, maar hulle dienende opdrag op aarde sou vervul.  

Die mense lewe egter nie meer volgens My Goddelike ordening nie, en daardeur het My teenstander ook groot invloed op hulle. Hy hits hulle aan tot eksperimente waarvan hy `n sekere wins verwag, en op die terugkeer van al die gebonde geestelike hoop. Maar EK sal hom nie daarvan terughou nie, want uiteindelik lê dit alleen by die vrye wil van die mense of hulle dit wat My teenstander hulle wil laat doen, self wil uitvoer. 

Wat die mense ookal sal doen, steeds sal EK weet om die gevolge van hulle handelinge ten goede te gebruik - want ook die duistere wêreld is onderworpe aan My en My Mag. Ook hulle moet My dien en tegelykertyd saamwerk aan My werk van die terugvoering, al is dit ook onbewustelik. EK weet egter al van ewigheid af van die wilsrigting van die mense, en ooreenkomstig hierdie wil kon EK dus ook My verlossingsplan opbou. Daarom weet EK ook wanneer daar geen geestelike vooruitgang meer te verwag is nie, wanneer die tyd vir bevryding van die gebonde geestelike moontlik sal wees. Daarom staan EK die handelinge van die mense ook nie teë, as hulle die enorme vernietigingswerk deur `n verkeerde wilsrigting teweegbring nie. Deur hierdie verkeerde wil is hulle vir Satan `n gewillige werktuig, want hy kan geen skeppingswerk vernietig en geen materie oplos nie, omdat al die gebonde geestelike van sy mag onttrek is. Maar hy probeer die gebonde geestelike terug te wen, en die mense is hom daarby behulpsaam omdat hulle self bydra tot die ontbinding van die materie.  

Ten eerste deur alle moontlike kleinere proefnemings wat egter later so buitensporig sal word dat geen materie hierteen sal kan standhou nie. EK laat dit toe, sodat die substansies wat in die materie gekluister is, vry kan word, ook al is dit ten koste van die hele mensegeslag wat op so `n lae geestelike vlak gekom het, wat `n hernieude kluistering in die materie nodig maak. Wat My teenstander, en die mense wat hom nou onderdanig is, ookal sal doen, hulle sal uiteindelik tog weer sorg dat die ontwikkeling van die geestelike ten goede kom, en wat ook eendag tot voltooiing moet kom. En daarom sal My verlossingsplan van ewigheid af uitgevoer word soos wat aan u verkondig is.

Die "regstelling" van die geestelike aan die einde

21 Julie 1962

Die uur van vereffening kom waarin elke mens homself moet verantwoord voor sy regter, want eens moet die orde weer herstel word en elke mens wat hierdie ordening van ewigheid af oortree het, sal homself moet verantwoord. Daar sal `n regverdige uitspraak gevel word en elke siel sal die lot toebedeel kry wat sy vir haarself berei het. Die geestelike wat deur hierdie vorm gegaan het, sal daarheen verplaas word waar hulle volgens hulle graad van rypheid behoort.

Die ou skepping word opgelos, dit wil sê al haar vorms word verander in skeppingswerke van `n heeltemal ander aard. Die onverloste geestelike word in hierdie nuwe vorms geplaas om die weg van verlossing weer te begin, of voort te sit volgens hulle graad van rypheid.  

Nog sal die mense besig wees om na eie begeerte en vreugde te handel en hulle sal nie daarin gehinder word nie, al is hulle optrede hoe goddeloos. Maar daar sal spoedig `n einde daaraan kom en u mense sal nie meer na eie wil kan optree nie, want die tyd sal dan verstreke wees waarin u vir u sieleheil besig kon wees. U het die tyd dus nie benut volgens die wil van GOD nie, maar die omhulsel van die siel nog meer versterk, u het vir uself hierdie lot berei omdat u meer en meer in die materie verval het. Daarom sal u ook weer tot materie word, terwyl u dit lank reeds oorwin het. 

Eenmaal moet die wet van die ewige ordening weer vervul word en al die geestelike wat as mens oor die aarde sal gaan, moet opnuut gevorm word, want die ontwikkeling van omhoog moet deurgaan van waar dit onderbreek was. Ook moet die geestelike, wat as mens op aarde gefaal het, weer die moontlikheid verkry om hulleself aaneen te sluit in die terugvoeringsproses, en ofskoon dit `n uiterste harde oordeel genoem kan word, is dit tog ooreenkomstig die vrye wil van die mens. Sy vrye wil het hy op die aarde misbruik, wat weer die hernieude kluistering van sy siel in die materie ten gevolge het. Sy word weer opgelos en moet weer die eindeloos lang weg deur die skepping aflê, totdat sy weer die stadium van menswees kan binnegaan.  

Eenmaal sal sy die laaste doel bereik en elke uiterlike vorm kan verlaat, maar syself kan die tyd verleng of verkort totdat sy eindelik die ryk van die lig verlos sal kan binnegaan. En al is GOD onvoorstelbaar lankmoedig en geduldig in Sy liefde en probeer HY steeds weer die mense oor te haal tot `n korrekte wilsbeslissing, tog sal die bepaalde tyd eenmaal verby wees. Dan tree Sy regverdigheid na vore en HY sal die ou ordening weer instel wat tog weer die “regstelling” van die geestelike sal beteken, naamlik `n oorplasing in die uiterlike vorm wat beantwoord aan die graad van rypheid. 

So `n “in orde bring” is tegelykertyd die einde van `n aardse verlossingsperiode, want dit vereis die vernietiging van die aardse skeppingswerke wat nog onverloste geestelike berge het wat in die “jou moet” toestand is, en wat sy ontwikkelingsweg moet aflê. Die vereis egter ook die 'vernietiging' van mense wat hulle bestaan op geen enkele manier benut het om vooruit te kom met hulle ontwikkeling nie. Hulle word ook weer “reggestel”, dit wil sê, weer in die harde materie gekluister. En die mense staan nou voor die einde van die ou aarde, of hulle dit geloofwaardig vind of nie. U word steeds daarop gewys dat u uself nog voor die einde moet verander en om die wet van die ordening binne te gaan, waarvoor slegs `n lewe van liefde vereis word. Want die liefde is die Goddelike prinsipe wat u as Sy skepsele ook self u eie moet maak, wanneer die Goddelike ordening nagekom sal word.

U sal steeds vermaan word deur sieners en profete wat aan u die naderende einde sal aankondig. Hulle sal u laat nadink oor wat u eintlike lewensdoel hier op aarde is, sodat die einde nie vir u as `n verrassing sal kom nie. En sodat u nie volledig skuldig voor God se "regterstoel" moet verskyn, as u niks gedoen het om u in die laaste vorm as mens te ontwikkel nie.  

Veral as u nog nie bevry is van u oerskuld deur dit tot onder die kruis te dra en vir Jesus om vergifnis te bid vir hierdie skuld nie. HY alleen kan alle skuld van u neem, en dan kan u vry van skuld voor die .'regterstoel" van GOD staan en hoef u die laaste gerig nie te vrees nie.

U kan dan ook u verblyf op hierdie aarde verwissel met dit van die geestelike ryk wat u ware vaderland is. U sal dan die ryk van die salige geeste kan binnegaan en nóg die einde van die ou aarde, nóg die hernieude kluistering hoef te vrees nie. Want die ewige GOD is geen wrede nie - maar regverdige Regter, wat u almal sal gee volgens u eie wil.

Die swaarste straf

10 November 1949

Om weer gekluister te word in die hardste materie is die swaarste straf wat `n geestelike wese kan tref, wat alreeds as mens beliggaam was op hierdie aarde. Die tallose skeppings is die bewys dat ontelbare wesens weer hulle ontwikkelingsweg moet begin. - En solank daar nog iets geestelik is wat ontwikkeling nodig het - sal daar ook materiële skeppings bestaan wat as omhulsel sal dien vir die geestelike en die ontwikkeling hiervoor moontlik maak deur hulle veelsydigheid en verskeidenheid van vorme na gelang daar harder of sagter substansies voorkom. Want solank hierdie skeppings geen einde het nie, is die geestelike ook nog nie verlos nie. 

In die tydsbestek van `n verlossingsperiode kan die geestelike hulself opwaarts ontwikkel tot mens vanuit die hardste materie, want hierdie moontlikheid bestaan. Maar daartoe is die opgee van alle weerstand teen GOD in `n bepaalde tyd nodig. Dit is wel moontlik, maar misluk meestal deur die hardnekkigheid van die geestelike wat in die begin so weerspannig teen GOD is wat ewighede kan duur totdat die weerstand gebreek of verswak is. Hierdie weerstand is te sien in skeppings wat vir die menslike oog skynbaar onveranderd bly vir `n eindelose tyd. Die geestelike in die skeppings wat in sekere sin die korse van die aarde vorm en `n geweldige ontbinding deur God se wil ondergaan, moet ook die moontlikheid van `n opwaartse ontwikkeling gegee word. 

Vir die geestelike is `n verlossingsperiode nie voldoende nie. Tog bespeur hulle aan die einde van hierdie periode hulle opstand in die heelal, en streef nou ook self na `n nuwe omvorming. Die weerstand teen GOD word nou swakker, omdat hulle Sy enorme krag bespeur. En GOD hou rekening met die verlange en los aan die einde van hierdie periode alle skeppings op, wat dan ook `n keerpunt beteken vir die geestelike wat werkloos en al sedert ewighede in die binnenste van die aarde gekluister was.

Die geestelike is nou tot diens bereid en word in die uiterlike vorm ingelyf wat in die begin slegs minimale, werksaamheid toelaat. En so begin die weg na hoër ontwikkeling en voer ook vas en seker tot beliggaming as mens, al is dit ook eers na `n baie lang tyd. Dit is `n nadere verklaring vir die vernietiging van die aardoppervlak wat binnekort sal plaasvind, en wat al in die ewige verlossingsplan voorsien is. Want ofskoon baie menselewens aan hierdie vernietiging ten offer sal val, sal dit verlossing beteken vir die geestelike wat `n nuwe omvorming uiters verlangend tegemoet gaan.

Oor die laaste oordeel en die nuwe aarde

9 Oktober 1959

U kan uself geen korrekte voorstelling maak op welke manier die laaste oordeel sal plaasvind nie. Dit moet egter vir u genoeg wees om te weet dat dit `n werk is wat van baie korte duur sal wees, met `n vernietigingskrag waaraan alles ten offer sal val. U sal geen tyd meer hê om u gedagtes en strewes te verander nie, want alles sal met so `n snelheid geskied dat u geen tyd meer sal hê om na te dink nie. U sal in `n oomblik geoordeel word, - dit wil sê, ten lewe of ten dode sal in `n baie kort tyd kom. U, My getroues, wat sal bly tot aan die einde, sal weggeneem word en die ontroues sal verslind word deur die aarde, wat vir hulle siele `n hernieude kluistering in die vaste materie sal beteken.  

Slegs die mense waarin nog `n klein vonkie Godsgeloof is, sal op die laaste moment nog die krag kan opwek om My aan te roep, om nog gered te word en om vir die hernieude kluistering gespaar te bly. En ofskoon hulle nie behoort aan hulle wat weggeneem word nie, sal hulle lot tog ligter wees. Want hulle word dan `n nuwe beliggaming toegestaan waarin hulle hulself moet en ook kan bewys.

Die nuwe aarde sal dan vry wees van versoekings deur My teenstander, wat vir `n lang tyd gebonde sal wees, soos wat dit geskryf staan. Dit is `n daad van buitengewone barmhartigheid, waarop maar heel weinig mense hulle beroep het, want die mensdom sal aan die einde heeltemal aan My teenstander onderdanig wees. Heel selde sal `n mens homself nog losmaak van sy kettings in die aangesig van die laaste oordeel wat vreeslik sal wees, want alle mense sal `n ontsettende dood tegemoet sien kom. Maar voordat hulle veel kon gedink het, sal dit reeds gebeur het, en Myne sal getuie wees van hierdie gebeurtenisse. Dit is My wil dat hulle My almag en heerlikheid en My regverdigheid en “toorn” teen die sondaars leer ken, en daarvan kan getuig solank hulle lewe. Want hulle sal die stam vorm van die nuwe geslag op die nuwe aarde. 

Die voorval van die wegneming kan ewemin voorgestel word, omdat dit buite die wetlike ordening plaasvind en dit het nog nooit op hierdie aarde voorgekom dat mense opgeneem was en in lewende lywe omhoog gevoer is nie. EK sal hulle ongedeerd in `n paradysagtige landskap plaas van waaruit hulle dan na die nuwe aarde gebring sal word, sodra sy volgens My wil gevorm is. EK sal geen lang tyd daarvoor nodig hê nie, want al die geestelike verlang om die nuwe beliggaming van hulle ontwikkelingsweg, wat ooreenkom met hulle graad van rypheid, voort te sit. Die mense sien nie die skeppingsdaad van die nuwe aarde nie, derhalwe is dit ook nie nodig vanweë die mense om by `n bepaalde tydsduur te hou nie. Die mense wat weggeneem is, se tydsbewussyn ontbreek, sodat hulle nie sal kan beoordeel in welke tydsbestek die nuwe aarde ontstaan het nie. 

My mag is onbegrens en sal homself openbaar by die skepping van die nuwe aarde, want sy sal weer nuwe skeppinge laat sien waarvan u mense hulleself geen voorstelling kan maak nie. Hulle wat op die nuwe aarde mag lewe, sal hulleself onmeetlik salig maak, want dit sal `n ware paradys op aarde wees. Die van Myne wat My in die geloofstryd trou gebly het, sal ook hulle loon daarvoor ontvang. 

U mense sou almal hierdie seën kon ervaar as u die kort tyd op aarde goed sou benut, maar u glo nie en doen niks om die ontwikkeling van u siel te vergroot nie, daarom sal elkeen die loon ontvang wat hy verdien. `n Geluksalige lewe in die paradys op die nuwe aarde of die hernieude kluistering in die skepping daarvan, om na `n eindeloos lang tyd weer as mens op die aarde te mag kom met `n laaste wilsbeproewing as doel.

Eindprofesie. - Is u een van Myne? 

Wie homself as deel van Myne beskou, sal weet dat die tyd van die einde ook aangebreek het, dat die mensdom voor `n geestelike en aardse keerpunt staan. Want die Gees spreek tot Myne en hulle kan innerlik deur die Gees aangespreek word. Hulle verneem dus My stem direk of as gedagte, en hulle neem die woord, wat deur My bodes aan hulle gebring word, ook gelowig aan, omdat dit van My uitgegaan het.   

Myne weet dus in welke tyd hulle lewe. Hulle weet dat die laaste uur spoedig op die wêreldklok sal slaan, dat die geestelike nag op hierdie aarde vir tallose mense aangebreek het. Dat egter ook `n nuwe dag aanbreek vir hulle wat aan My trou bly tot aan die einde, wat tot die “kleine kudde” behoort wat EK Myne noem.

Hulle almal moet nog `n taak op aarde vervul. Hulle moet hulle medemense ook vertel wat hulle te wagte staan. Dat sal nie maklik wees nie. Want hoe oortuig Myne ookal van die waarheid van My woorde sal wees, dus ook van die aankondigings oor die einde en die laaste oordeel, hulle medemense sal tog geen geloofwaardigheid aan hulle skenk nie, maar veel eerder hulleself onwillig afwend as hulle gewaarsku word. 

Maar u, wat EK kan aanspreek, u sal steeds weer melding maak van die einde, wat sekerlik nie meer lank op homself sal laat wag nie. As bewys daartoe sal u wys op die natuurkatastrofe, wat vir die daaropvolgende einde, die hele wêreld in opskudding sal bring. U moet hulle duidelik maak dat die daaropvolgende einde ook met ewe groot sekerheid verwag kan word. Want deur die natuurgebeure wil EK die mense nog `n laaste vermaning en `n laaste aanwysing gee, sodat hulle makliker kan glo wat u aan hulle in My opdrag gesê het.  

Wie dus self die "lig" besit, moet ook "lig" in die duisternis laat straal, wie self in My en My woord glo, moet ook probeer om sy medemense tot geloof te bring. Maar hy moet vol liefde op hulle inwerk sodat hy hulle tot weerstand bring nie.  

Daarom sal die natuurkatastrofe ook nie lank op homself laat wag nie en daartoe bydra dat nog mense hulleself teen die einde sal voorberei. Ook van die natuurgebeure - deur My ingrype - waarvan elke mens sal hoor, sal u melding maak, want dit sal van `n ontsaglike omvang wees en nie as `n alledaagse gebeurtenis afgemaak kan word nie. U moet onbevreesd op die gebeure wys en openhartig daaroor spreek, want dit sal plaasvind met onomstootlike sekerheid. En wie deur u daarvan verneem het, sal ook makliker in die einde wat deur My verkondig is, glo. 

Myne moet dus vir My bekwame medewerkers wees, al bestaan hulle werk maar slegs daarin om van die komende dinge te spreek. Dan reeds bewys hulle My al `n groot diens, want EK wil dat die mense daarvan weet. EK kan hulle dit egter alleen deur die mond van mense laat weet, wat hulle dan kan glo of ook nie. Maar hulle het dan daarvan gehoor en sal ook daaraan dink wanneer die dag kom waarop die hele wêreld die asem sal inhou. Want die natuurgebeure sal ontsaglike leed bring oor die mense wat dit sal moet beleef. Vrees nie, sodat u misleidende voorspellings versprei nie, maar spreek vry en openlik uit wat EK u Self laat weet het, en dat u My woorde onvoorwaardelik glo. Hulle kan u nie as leuenaars uitmaak nie, omdat hulle die bevestiging daarvan vinniger as wat hulle dink sal ervaar. Hierdie kennis sal die mense daartoe beweeg om hulle twyfel oor die aankondigings oor die einde op te gee, en dan sal baie al bereik wees.  

Want dan kan hulle hulleself nog voorberei en by My, hulle Verlosser Jesus die Gesalfde(Christus) hulle toevlug soek - en dan is hulle vir die afgrond gered. 

GOD openbaar HOMSELF in tye van geestelike nood

9 Februarie 1962 

Elke gedagte wat u opstuur na My, in "Gees en Waarheid", neem EK aan, en EK is waarlik steeds bereid om u volgens waarheid te beantwoord as u `n vraag aan My sou stel.- Maar u moet dan ook gewillig wees om die antwoord heeltemal sonder vooroordeel aan te neem. U moet uself beskou as "leë houers" wat EK kan vul met die regte inhoud, want dit sal vir u almal tot seën wees.  

U moet weet dat My liefde vir u onbegrens is. Dat My liefde alle middele sal aanwend om u, wat nog maar kort voor u voltooiing staan, tot hierdie laaste voleinding te bring, waarvoor daar egter nie veel meer tyd is nie.- U moet verder weet dat My teenstander in die laaste tyd voor die einde `n enorme mag sal hê, toegelaat deur mense wat nie ernstig strewe na voltooiing nie.- Hy sal dus slaag om baie mense weer in die val te laat loop, vir wie die aardse weg dan tevergeefs was.  

Omdat EK van alles op die hoogte is, ook van die siele wat nog twyfel en wat te swak is om boos en skandelike werke te weerstaan - en omdat My liefde grensloos is en EK alle mense uit sy hande wil bevry, maar tog nie in stryd mag kom met My ewige wetlike ordening nie, daarom sal EK in ooreenstemming met My ordening te werk gaan en hulle te hulp kom wat hulle gedagtes opstuur na My toe.- Hulle wat dus hulle wil nie van My afgewend het nie, selfs as hulle hulleself nog nie openlik vir My uitgespreek het nie. 

EK wil hulle egter tot die regte beslissing bring, daarom moet EK hulle ook lig en krag stuur sodat hulle My eenmaal kan leer ken.- Dan kan hulle ook die krag verwerf om My teenstander te weerstaan en te strewe na My.- EK is waarlik geen GOD wat vir u onbereikbaar is nie, EK is die Liefde en die liefde is nooit ver verwyderd van die wesens wat deur My geskape is nie. - My liefde sal hulle steeds volg, ook al is die geskapene nog `n groot afstand van My verwyder. 

Die GOD moet u dus vooraf leer ken, wat as `n vader besorg is oor die lot van elke mens en dit is waarom u ook nooit in die verte hoef te soek nie. Eén innige gedagte van My "kind" roep My dadelik na hom toe en EK sal by hom wees en bly.- Die liefde van My "kind" sal geen verwydering meer toelaat nie en EK self kan My dan aan die kind openbaar. 

Dit is My groot Hulp wat EK gedurende die tyd van die einde aan die mensdom sal gee, wat in die grootste geestelike nood sal verkeer.- EK sal tot die mense spreek en alle mense wat hulle hart vir My open, mag My woord van Bo hoor.- En dan sal EK hulle ook die lig en die krag gee wat hulle nodig sal hê vir hulle voltooiing, deur My woord.  

Sodanig werk EK Self, u GOD en Vader van ewigheid af om die aktiwiteite van My teenstander te verswak.- Om die mense `n noodanker aan te bied waardeur hulle van die gevaar kan ontsnap voordat hulle beswyk.- EK Self spreek tot die mense en benut daarvoor `n gewillig werktuig (B.D.) wat My bewustelik dien, en `n direkte werk aan en in haarself toelaat, want EK wil die mensdom in geen geval dwing nie, hulle moet vrylik `n beslissing neem om My aan te spreek en aan te neem of nie.  

Maar EK spreek tot alle mense, omdat My eindelose liefde My daartoe aanspoor.- Ek sal nooit ophou nie en is altyd bereid om te help.- Maar u mense moet glo dat die geestelike nood reusagtig groot is, omdat u voór die einde staan, en moet weet dat die einde gegrond is op My liefde.- EK is van alles op hoogte, EK weet wanneer die tyd gekom het waarin EK die ordening weer moet herstel om die werk van terugvoering van die gevalle geeste te kan voortsit. 

Maar EK weet ook waar nog hulp uitgestuur kan word en op welke wyse, en EK benut waarlik iedere moontlikheid om die mense op aarde nog die oë te open om MYself aan hulle te openbaar.- En My skape herken die Stem van hulle herder en hulle volg Haar.  

Ook in die heelal sal My Stem weerklink, want My Stem weerklink ook in die oneindigheid.- Sy weerklink in alle wesens wat van My bewus is en deurstroom hulle met Lig en Krag.- U kan dus geensins sê dat u My nie kan of mag hoor nie, want dan sou My Liefde begrens en My Mag beperk wees. 

En al is EK onbereikbaar vir My skepsels en Ek sal dit ook bly, tog is EK innig deur die Liefde met hulle verbind.- EK is so naby aan hulle dat elke skepsel My kan verneem as sy liefde na My toe uitgaan, en sodoende word die verbinding weer herstel soos wat dit oer-aanvanklik was. - Want in die begin het elke wese My woord gehoor en dit was hulle saligheid.- En dit sal ook weer hulle saligheid wees, sodra My liefde die wesens weer sal deurstraal, soos wat dit vroeër was.  
